
««ԿՈՒՐՈՐՏԱԲԱՆՈՒԹՅԱՆ ԵՎ ՖԻԶԻԿԱԿԱՆ ԲԺՇԿՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄՐՑՈՒՅԹՈՎ ՄԱՍՆԱՎՈՐԵՑՆԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ      
	 1. ՀՀ ֆինանսների նախարարություն
	        30.05.2022թ.

	
	     N   01/11-4/9752-2022

	ՀՀ ֆինանսների նախարարությունը  «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության պետական սեփականություն հանդիսացող բաժնետոմսերը մասնավորեցնելու մասին» ՀՀ կառավարության որոշման նախագծի և վերաբերյալ դիտողություններ չունի:

	
	Ընդունվել է։

	 2. ՀՀ Արդարադատության նախարարություն
	30.05.2022թ.

	
	        N  /27.3/23434-2022

	1. Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Սույն դիտողությունը բխում է այն հանգամանքից, որ Նախագծի 7-րդ կետի 2-րդ ենթակետով նախատեսվում է ընկերությանը սեփականության իրավունքով պատկանող անշարժ գույքը համարել գրավադրված Հայաստանի Հանրապետության օգտին՝ մինչև առաջարկված գնի ամբողջական վճարումը գնորդի կողմից, սակայն Նախագծին կից ներկայացված հիմնավորման մեջ բացակայում են ինչպես նշված, այնպես էլ մի շարք այլ կարգավորումների վերաբերյալ հիմնավորումները, հետևաբար Նախագիծն ունի լրացուցիչ հիմնավորման կարիք:
2. Նախագծի 7-րդ կետի 1-ին ենթակետում «3-րդ» բառն անհրաժեշտ է փոխարինել «4-րդ» բառով:
3. Անհրաժեշտ է Նախագծի 8-րդ կետում «8» թիվը տեքստից բաժանել միջակետով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը։
4. Անհրաժեշտ է Նախագծի 8-րդ կետի 2-րդ ենթակետում նշված «և/կամ» բառը փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը։ Սույն դիտողությունը վերաբերում է նաև Նախագծի 11-րդ կետին:
5. Նախագծի 8-րդ կետի 3-րդ ենթակետի ա. պարբերությամբ նախատեսվում է հետևյալը.
«3)	Մրցույթի արդյունքների մասին արձանագրությունը ստորագրվելուց հետո Գնորդի կողմից առաջարկված գնի առնվազն 30 տոկոսի չափով, ինչպես նաև բաժնետոմսերի արժեքի որոշման համար նախատեսված՝ 1,200.0 հազ. դրամի (ներառյալ՝ ավելացված արժեքի հարկը) վճարումից հետո մեկամսյա ժամկետում, Գնորդի հետ կնքել մասնավորեցման և գրավի մասին պայմանագիր` դրանում նախատեսելով, որ Գնորդը պարտավորվում է՝
ա. Պայմանագիրը կնքելուց հետո առնվազն վեց ամիս պահպանել Ընկերության աշխատողների թիվը և աշխատավարձի չափը:…»
	Այս առումով, հարկ է նկատի ունենալ, որ «Պետական գույքի մասնավորեցման (սեփականաշնորհման) մասին» օրենքի 11-րդ հոդվածի 1-ին մասի համաձայն՝ եթե մասնավորեցվում է ընկերության բաժնետոմսերի 50 տոկոսից ավելին, ապա Հայաստանի Հանրապետության կառավարությունը մինչև վեց ամիս ժամկետով կարող է սահմանափակել մասնավորեցված ընկերության նոր սեփականատերերի (սեփականատիրոջ) կամ նրանց (նրա) լիազորած մարմինների իրավունքը` փոփոխելու աշխատողների նվազագույն քանակը` բացառությամբ օրենքով սահմանված դեպքերի:
Հետևաբար՝ քննարկվող դրույթում «առնվազն վեց ամիս» արտահայտությունը խմբագրման կարիք ունի:
	
1. Ընդունվել է։










2.Ընդունվել է։
3.Ընդունվել է։


4.Ընդունվել է։

5.Ընդունվել է։


	3. ՀՀ առողջապահության նախարարություն
	24.05.2022թ.

	
	N ԱԱ/06.1/12866-2022

	   ՀՀ առողջապահության նախարարությունը «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության պետական սեփականություն հանդիսացող բաժնետոմսերը մասնավորեցնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	               
	Ընդունվել է։







